
TAʼLIM TIZIMI RAHBARINING  FAOLIYATI VA BOSHQARISHDAGI  

INNOVATSION FAOLLIGI 

 

Buxoro davlat  universiteti 

―Iqtisodiyot‖kafedrasi katta o‗qituvchisi PhD 

Turdiyeva Muqaddas Umarovna 

Buxoro Davlat Universiteti 

Iqtisodiyot tarmoq va sohalar 

yo‘nalishi 4-kurs talabasi 

Qo‘ldosheva Shahrizoda 

 

Annotatsiya Ushbu maqolada taʼlim muassasalari tizimida rahbarlik 

faoliyatida innovatsion faolligidagi masalalari yoritilgan. Taʼlim tizimidagi 

islohotlar sharoitida rahbarlik faoliyatini tashkil etishning innovatsion 

masalalari, boshqaruvni tashkil qilishning nazariy asoslari va tamoyillari, 

rahbar kompetensiyasi, madaniyati, muloqot sanʼati bilan bogʻliq nazariy 

masalalar va ilgʻor tajribalar Oʻzbekiston taʼlim tizimi misolida tahlil etilgan. 

Kalit so‗zlar: ta‘lim tizimi, innovatsiya, rahbar, boshqaruv, tizim 

Annotation This article describes the issues of innovative activity in 

leadership activities in the system of educational institutions. In the context of 

reforms in the educational system, innovative issues of organizing leadership 

activities, theoretical bases and principles of management organization, 

theoretical issues and best practices related to leadership competence, culture, 

and the art of communication are analyzed on the example of the educational 

system of Uzbekistan. 

Key words: educational system, innovation, leader, management, system 

Аннотация В данной статье раскрыты вопросы инновационной 

активности в лидерской деятельности в системе образовательных 

учреждений. В условиях реформирования системы образования на примере 

образовательной системы анализируются инновационные вопросы 

организации лидерской деятельности, теоретические основы и принципы 

организации управления, теоретические вопросы и передовой опыт, 

связанные с лидерской компетентностью, культурой и искусством общения. 

система Узбекистана. 

Ключевые слова: образовательная система, инновация, лидер, 

менеджмент, система. 

Bugungi kunda yuqori bilimli, yuksak malakali, madaniyatli va maʼrifatli 

barkamol avlodni tarbiyalash mamlakatimiz oldida turgan  eng asosiy 

vazifalardan biri hisoblanadi. 

Taʼlimning jamiyat hayotidagi oʻrni koʻp jihatdan  taʼlim-tarbiya, layoqat, 

koʻnikma uning oʻz kasb va shaxs sifatlari bilan belgilanadi. Ushbu rol XX 

asrning ikkinchi yarmida prinsipial jihatdan oʻzgardi. Yangi bilimlar 

axborotlar, malaka, koʻnikma orttirilishi ularni yangilash va rivojlantirilishiga 

yoʻnaltirilganlikning qaror topishi hozirgi rahbarlarni asosiy vazifasi  boʻlib 

qolmoqda. 

Shu bois davlatimiz taraqqiyotining rivojlanishida innovatsiyalar va 

innovatsion faoliyatga katta ahamiyat bermoqda. Innovatsiyalar va innovatsion 

faoliyat ishlab chiqarish bazasini ilmiy, texnik va texnologik jihatdan toʻxtovsiz 

yangilab borish, bugungi kunda yangi texnologiyalarni tashkil etish, 

iqtisodiyotni keskin oʻsishiga va yuksaltirishga erishishning muhim omili 

hisoblanadi. Oʻz navbatida, fan va taʼlim sohasida innovatsiyalar va 

innovatsion faoliyatni amalga oshirida rahbar faolligi yuqori baholanib 

kelmoqda. 

Rahbarning ishi qandaydir bir nuqtai nazarga hech toʻgʻri kelmaydi va har 

bir kishidan keng malaka sohibi boʻlishni taqozo etadi. Ayrim tadqiqodchilar, 

tashkilotlar yoki boʻlinmalar rahbarlari, ega boʻlishi lozim boʻlgan malaka va 

mahoratlarning uzundan uzoq roʻyxatini tuzib chiqishgan, ammo biz ularni uch 

turkum (kategoriya)ga birlashtiramiz. Bular konseptual, insoniy va texnik 

turkumlar. Boshqaruv darajasiga koʻra rahbarlik quyidagi boʻgʻinlarga 

ajraladi: 

 
1-rasm: Rahbar bo‗g‗inlari36 

Rahbarlik mavqeiga koʻra hozirgi zamonda xorijiy mamlakatlarda 

boshqaruvchilik faoliyatining mazmun-mohiyatiga doir yangicha qarashlarni 

taqozo etmoqda. 

 Yangicha fikrlashning vujudga kelishiga sabab boʻlgan shart-sharoitlar: 

•   ilmiy – texnik taraqqiyot taʼsiri; 

•   ilm-fan va ishlab chiqarish sohasidagi potensialning takomilga erishuvi 

natijasida paydo boʻlgan ilgʻor gʻoyalar tizimining shakllanishi; 

                                                           
36

 Muallif ishlanmasi  

Oliy 
rahbarlar 

O'rta boʻgʻin 
rahbarlari 

Quyi boʻgʻin 
rahbarlari 



“FORMATION OF PSYCHOLOGY AND  PEDAGOGY AS  

INTERDISCIPLINARY SCIENCES”  
 

[207] 
 
 

 

 

•   Jahon moliyaviy-iqtisodiy inqirozidan soʻnggi davrda insonlarning 

ehtiyojlarini qondirishga xizmat qiluvchi va progressiv texnologiyalar asosida 

tashkil etiladigan ishlab chiqarish sohalari katta taʼsirga ega boʻldi;  

Yangicha nazariya asosini tashkil etuvchi gʻoyalar tizimi XX asr oxiri va 

XXI asr boshidan rivojlana boshladi. Bunda: tashkilot – ichki va tashqi muhit 

omillarining uzviy birligi sifatida eʼtirof etiluvchi ochiq tizim  demakdir; 

boshqaruvchilik sohasida masalaga vaziyatli yondashuv prinsipining tatbiq 

etilishi; shunga koʻra, vaziyatga tezkorlik bilan va toʻgʻri munosabat bildirish 

muhim ahamiyat kasb etadi; daromad keltiruvchi asosiy manba sifatida 

muayyan sohada tegishli bilim va malakaga ega insonlar eʼtirof etiladi va 

ularning potensial imkoniyatlarini toʻliqligicha namoyon etish uchun qulay 

shart-sharoitlar yaratilishiga katta eʼtibor beriladi; tashkiliy faoliyatni 

uyushtirish sohasida yangiliklarni joriy etishga tayyorlik, xodimlarning 

ishchanligini oshirmoq uchun ular faoliyatini motivlashtirish, innovatsion 

yondashuv,boshqaruv uslubini takomillashtirishga asoslangan yangicha 

boshqaruv tizimining tashkil etilishi. 

Rahbarning funksiyalari: 

-tashkilot faoliyatining rivojlanish yoʻnalishini belgilash. Buning uchun 

tashkilotning ichkarisida va tashqarisida koʻzlangan maqsadni amalga 

oshirmoqlik uchun qulay imkoniyatlar, resurslar va shart-sharoitlar 

aniqlanishi lozim; 

-tashkilot faoliyatini yanada takomillashtirishga oid loyihalarni 

tayyorlaydi va roʻyobga oshiradi; 

-tashkilot faoliyatiga aloqador muayyan loyihalarni tayyorlash ustidan 

nazorat oʻrnatadi; 

          -tashkilot oʻz faoliyati davomida kutilmagan holatlarga tushib qolsa, 

menejer vaziyat taqozosiga koʻra umumiy faoliyatni tashkillashtirishi lozim; 

           -tashkilot ixtiyorida boʻlgan barcha turdagi resurslar taqsimoti 

uchun javobgarlikka ega; 

 -tashkilot vakili sifatida shartnomalar tuzishda qatnashadi; 

-tashkilot faoliyatini yanada takomillashtirishga oid loyihalarni 

tayyorlaydi va roʻyobga oshiradi; 

         -tashkilot faoliyatiga aloqador muayyan loyihalarni tayyorlash 

ustidan nazorat oʻrnatadi; 

-tashkilotning ichki va tashqi muhitiga tegishli, oʻz faoliyati uchun muhim 

boʻlgan turli xil informatsiyalarni toʻplaydi va qayta ishlaydi; 

-tashkilotga keluvchi har qanday informatsiyani oʻzida toʻplaydi va 

taqsimlaydi (oʻziga xos ―nerv markazi‖ rolini bajaradi); 

-tashkilotda toʻplangan jami informatsiyalarni tegishli tarzda ifodalab qoʻl 

ostidagi xodimlarga yetkazadi, tashkilotning siyosatini va faoliyat maqsadini 

personalga tushuntirib beradi; 

- tashkilotning tashqi aloqalarini oʻrnatish va amalga oshirish uchun 

muhim boʻlgan informatsiyalarni jamlaydi va tegishli  subyektlarga yetkazadi, 

zarurat tugʻilsa, ekspert sifatida faoliyat yurgizadi; 

-tashkilot miqyosida shaxslararo aloqalar va munosabatlarni tartibga 

solish bilan bogʻliq vazifalar;     

-xuquqiy yoki ijtimoiy xarakterga ega boʻlgan masalalar bilan 

shugʻullanadi; 

-tashkilot xodimlarining faoliyatini motivlashtirish va faollashtirish, 

tashkilot uchun zarur boʻlgan kadrlarni topish va ishga tayyorlash uchun 

javobgar, umumiy miqyosda faoliyatni muvofiqlashtiradi; 

-tashkilot faoliyati uchun muhim boʻlgan informatsiyalarni yetkazib 

beruvchi  manbalar tizimining ishini yoʻlga qoʻyishni taʼminlaydi.  

 Muvaffaqiyatli  boshqarish uchun mehnat jamoasi meʼyoridagi psixologik 

shartni yaratishi, birodarlik va birdamlik munosabatlarini oʻrnatishi, tartib - 

intizomni mustaxkamlashi va jamoa oldidagi javobgarlik hissiyotini 

kuchaytirishi zarur. Odam shaxsiga, uning  imkoniyatlariga va talablariga 

eʼtiborni kuchaytirish ham muvofaqqiyatli boshqarish uchun zarurdir. Bunda 

siyosiy rol boshqaruvning funksional organlariga: tashkilotning ijtimoiy 

psixologik xizmatiga, huquqshunos va psixologlarga, kadrlar boʻlimiga tegishli 

boʻladi. 

Bozor iqtisodiyoti ijtimoiy masalalar masshtabini kamaytiradi, chunki 

hozirgi sharoitda mehnat samaradorligi nafaqat ishlab chiqarishning texnik 

qurollanish darajasiga bogʻliq boʻlmasdan, balki, ishlab chiqarish jamoasining 

ijtimoiy tarkibiga, jamoa aʼzolari oʻrtasidagi munosabatlarni boshqarish 

darajasiga, ishchilar faolligi darajasiga ham bogʻliq, shu sababli jamoani 

ijtimoiy rivojlantirish, yuqori mehnat unumdorligiga erishishi uchun qulay 

sharoit yaratishga katta eʼtibor berish zarur. 

        Shunday qilib, boshqaruv faoliyatining samaradorligi va 

unumdorligiga faqat rahbarlar bozor munosabatlari xoʻjalik mehanizmini, 

mehnat jamoasini safarbar qilishda qoʻllaniladigan iqtisodiy ijtimoiy dastak va 

stimullarni yaxshi bilganda, ularni jiddiy va malakali qoʻllaganda, yaʼni 

innovatsion yondashuvni  takomillashtirgandagina erishiladi. 

Xulosa: Ijtimoiy taraqqiyotni roʻyobga chiqarish uchun mamlakatda yuqori 

malakali mutaxassislarni tayyorlash va ularni jahon standartlari darajasiga 

koʻtarmoq lozim, fan va texnikaning bugungi kun  taraqqiyotiga javob berish 

uchun keng saviyali, bilimdon, oʻz kasbining fidoiy kishisini kamol toptirish 

orqali davlatimizda bozor iqtisodiyotiga bardosh beradigan, raqobatbardosh 

mahsulotlar yaratuvchi kasb egalarini shakllantirish joiz. Toki ular davr 

talablariga ogʻishmay javob beradigan, qiziqishi keng, malakasi mustahkam, 

xotirasi barqaror, fikr yuritishi puxta, izlanuvchan, mehnatsevar, vatanparvar, 

iymon-eʼtiqodli insonlar boʻlib voyaga yetishsin. 

